
INFORME SECTORIAL DE AUGAS DE GALICIA
ASUNTO: SOLICITUDE DE INFORME DO ESTUDIO DE IMPACTO AMBIENTAL DO PARQUE EOLICO
“FELGA” (IN408A 2017/19)

UBICACION: CONCELLOS DE COIROS, OZA-CESURAS E ARANGA (A CORUNA)

SOLICITANTE: SERVIZO DE ENERXIA E MINAS DA XEFATURA TERRITORIAL DA CORUNA DA
VICEPRESIDENCIA SEGUNDA E CONSELLERIA DE ECONOMIA, EMPRESA E INNOVACION

PROMOTOR: GREENALIA WIND POWER, SLU

Obxecto

O obxecto deste informe e dar resposta & solicitude do 12 de novembro de 2020, do Servizo de
Enerxia e Minas da Xefatura Territorial da Corufa da Vicepresidencia Segunda e Conselleria de
Economia, Empresa e Innovacioén, referente & obtencién de informe, dentro das competencias
de Augas de Gadlicia, sobre o “Estudio de Impacto Ambiental do Parque Edlico “Felga”, nos
termos municipais de Coirds, Oza-Cesuras e Aranga (A Coruna)” de febreiro de 2020, en
cumprimento dos artigos 37.2 e 37.3 da Lei 21/2013, do 9 de decembro, de avaliacion ambiental.

O Estudio de Impacto Ambiental do Parque Edlico “Felga” ten por obxecto identificar, predicir e
previr as alteraciéns ambientais producidas polo dito parque edlico, sobre a poboacidn, a salde
humana, a flora, a fauna, a biodiversidade, a xeodiversidade, o solo, o subsolo, o aire, a auga , 0s
factores climdticos, o cambio climdtico, a paisaxe, os bens materiais, incluido o patrimonio
cultural, e a interaccién entre todos os factores mencionados, abarcando desde o inicio das
obras ata a conclusion da explotacidn e o consecuente abandono da actividade,
establecéndose as medidas protectoras e correctoras que reduzan ou anulen as alteraciéns
producidas, asi como un Programa de Vixilancia Ambiental que garanta o cumprimento das
medidas anteriores.

Antecedentes

No marco do desenvolvemento da enerxia edlica en Galicia, o Goberno Galego elaborou a Lei
8/2009, do 22 de decembro, pola que se regula o aproveitamento edlico en Galicia e créanse o
canon edlico e o Fondo de Compensacion Ambiental.

Posteriormente esta Lei é modificada pola Lei de fomento da implantacién de iniciativas
empresariais de Galicia, segundo a cal se poden presentar solicitudes para a autorizacion de
parques edlicos naquelas zonas do Plan Sectorial Edlico de Galicia que se atopen libres. E por iso
que se presenta o Proxecto de execucidon do Parque Edlico "Felga”, nos termos municipais de
Coirds, Oza-Cesuras e Aranga (A Corunal).

No artigo 36 da Lei 8/2009, do 22 de decembro antedita, e a modificacion & mesma incluida na
lei de fomento dd implantacion de iniciativas empresariais en Galicia, exponse que para d
solicitude de autorizacion dun parque edlico, débese realizar xunto ao proxecto de execucién
das instalaciéns un estudio de impacto ambiental (EIA) e un proxecto sectorial, cuxo contido
debe incluir a documentacion esixida no artigo 10 do Decreto 80/2000, do 23 de marzo, polo que
se regulan os plans e proxectos sectoriais de incidencia supramunicipal.

Con data outubro de 2017 foi presentado o proxecto de execucidén e o EIA do Parque Edlico
“Felga”, nos termos municipais de Coirds e Oza-Cesuras (A Coruia).

Dada a presenza dun parque edlico da mesma entidade, o Parque Edlico "Gato”, que foi
proxectado préoximo ds instalacidéns do Parque Edlico “Felga” e que conta cunha subestaciéon
propia, e co fin de evitar a duplicidade de instalacidéns e reducir asi os impactos ambientais
asociados, considérase a necesidade de desefiar unha nova planta para o Parque Edlico
“Felga” sen subestacion propia, utilizindose unha Unica subestacion e unha Unica lina eléctrica
aérea para evacuar ambos os parques.

Debido aiso elaborouse un novo proxecto de execucidn e preséntase de novo o EIA do Parque
Edlico “Felga”, nos termos municipais de Coirds, Oza-Cesuras e Aranga (A Coruia).

Lexislacion aplicable

- Real Decreto Lexislativo 1/2001, do 20 de xullo, polo que se aproba o Texto Refundido da
Lei de Augas (en diante TRLA).

- Regulamento do Dominio PUblico Hidrdulico, aprobado por Real decreto 849/1986, do 11
de abril (en diante RDPH).

- Lei9/2010, do 4 de novembro, de Augas de Galicia.

- Decreto 1/2015, do 15 de xaneiro, polo que se aproba o Regulamento da planificacion en
materia de augas de Galicia e regUlanse determinadas cuestions no desenvolvemento da
Lei 9/2010, do 4 de novembro, de augas de Galicia

- Real decreto 11/2016, do 8 de xaneiro, polo que se aproba o Plan Hidroldxico da
Demarcacion Hidrogrdfica de Galicia Costa.

- Directiva 2007/60/CE do Parlamento Europeo e do Consello, do 23 de outubro de 2007,
relativa & avaliacién e xestién dos riscos de inundacién.

- Real Decreto 903/2010, do 9 de xullo, de avaliacion e xestion de riscos de inundacion.

- Real Decreto 19/2016, do 15 de xaneiro, polo que se aproba o Plan de Xestidén do Risco da
Inundacion da Demarcacién Hidrogrdfica de Galicia — Costa.

- Directiva 2000/60/CE do Parlamento Europeo e do Consello, do 23 de outubro de 2000,
pola gque se establece un marco comunitario de actuacién no dmbito da politica de
augas.

Andlise da documentacion

A documentacion aportada para o presente informe titUlase “Estudio de Impacto Ambiental do
Parque Edlico “Felga”, nos termos municipais de Coirdés, Oza-Cesuras e Aranga (A Coruia)” de
febreiro de 2020, realizado por un equipo multidisciplinar e dirixido polo enxeneiro de montes D.
Sergio Quintanilla Murillas, que inclUe unha memoria con anexos (1.- Estudio da vexetacion,
hdbitats naturais e flora protexida, 2.- Estudio preoperacional de avifauna e quirdpteros, 3.-
Estudio de impacto e integracion paisaxistica, 4.- Estudio de impacto turistico, 5.- Estudio de
impacto sobre patrimonio cultural, 6.- Proxecto de restauracién, 7.- Plan de Seguimento e
Vixilancia Ambiental, 8.- Reportaxe fotogrdfica, 9.- Estudio do efecto parpadeo de sombras, 10.-

Estudio de afeccion electromagnética, 11.- Bibliografia e lexislacion, e 12.- Caracteristicas
técnicas do aeroxerador) e planos.

A continuacion describense as obras do parque edlico segundo a documentacién aportada.

O Parqgue Edlico “Felga” estard emprazado dentro nos termos municipais de Coirds, Oza-Cesuras
e Aranga, e sitGase dentro das Areas de Desenvolvemento Edlico denominadas Pico Felga e
Monte do Gato, incluidas dentro do Plan Sectorial Edlico de Galicia. O parque estard composto
por 5 aeroxeradores modelo VESTAS V136 4,2 do fabricante VESTAS ou similar, de potencia
madxima activa de xeracién eléctrica 4.200 KW para unha potencia instalada de 21 MW. As
coordenadas UTM dos aeroxeradores que componen o parque son:

Aerogenerador UTM-X UTM-Y AYUNTAMIENTO
AE 01 570.621 4.785.925 Coirds
AE 02 570.970 4.785.743 Coirds
AE 03 571.313 4.785.488 Coirds
AE 04 571.516 4.785.202 Coiros
AE 05 571.760 4.784.998 Coiros

O parque edlico conta asi mesmo cun centro de seccionamento e control e cunha torre
anemomeétrica cuxas coordenadas UTM, referidas ao Datum etrs89 fuso 29, son as seguintes:

UTM X [m] | UTM Y [m]

Centro de Seccionamiento 871.770 4.784.806
Th1 570.519 4.786.208

A obra civil correspondente ao dito parque edlico resumese a continuacion:

- Accesos e viarios interiores

Os accesos xerais ao parque edlico realizaranse a partir da infraestrutura viaria existente na zona.
Definese unha seccién tipo de viario interior do parque cun ancho de plataforma de 5,00 m. O
firme dos caminos de acceso ds mdqguinas estard constituido por unha capa de 30 cm de saburra
artificial, que servird de base e rodadura, despois de retirar a capa superficial de terra vexetal, ou
ben sobre terraplén.

Para evitar a circulacion de augas sobre o firme dos diferentes caminos do parque e captar a
escorrentia do terreo construirase unha cuneta, de seccidn friangular non revestida que
desaugard cara ds linas de drenaxe natural.

Estimase unha lonxitude total de 3.266,55 m de viarios (desagregados en 3.039 m de viarias novos
e 227 m de viarios a acondicionar).

- Plataformas de montaxe. Areas de manobra

As dreas de manobra son zonas construtivas, auxiliares, cuxa finalidade é a de permitir os
procesos de descarga e ensamblaxe, asi como do posicionamento de guindastres para
posteriores izados, dos diferentes elementos que componen un aeroxerador.

O proceso construtivo das dreas adoita ser de sinxela execucion, limitdndose na maioria dos
Ccasos a procesos de despexe e roza e posteriores "repasados’, das superficies resultantes,
mediante rodetes compactadores de 12-14 Tn. Opcionalmente, e segundo necesidades
puntuais, poden tratarse as superficies das dreas con saburras naturais compactadas ao 98 % de
PM en capas non inferiores aos 20 cm.

A plataforma propiamente dita ten unhas dimensiéns de 36 x 21,5 m, unha superficie que
embebe & cimentacidén de 21,5 x 21 m e dias pequenas superficies laterais ao camino de
acceso necesarias para a montaxe do guindastre de celosia dunha superficie de 105 m2. A drea
de almacenamento de pas conta cunhas dimensidns de 16 m pola lonxitude das pas mdis un
corredor interior de 3 m de ancho.

- Cimentacions dos aeroxeradores

A cimentacion das torres dos aeroxeradores consistird nun pedestal metdlico que se embebe
nunha zapata de planta circular, que presenta as seguintes dimensiéns:

- Profundidade de escavacion : 3 m

- Didmetro exterior de zapata: 21,5 m

- Canto exterior de zapata: 1 m

- Altura drea central zapata: 2,7 m

- Noiro de escavacién H:1/V:5

O pedestal estd conformado co anel de aceiro de ancoraxe que queda embebido na zapata.
Enchese parcialmente con formigdn.

- Gabias para cableado e rede de terras

A rede de cables do pargue edlico, composta por tendidos de media tensidon, baixa tensidon e
comunicaciéns, realizase mediante conducidéns en gabias, con tres niveis superpostos de
cableado. Resultan 3.005,70 m de gabia. As gabias para aloxar o sistema colector do parque
execUtase escavando con retroescavadora ata 1,20 m de profundidade, cunha anchura de
entre 0,60 m e 1,30 m.

- Torre meteoroldxica

A torre é de celosia galvanizada, autosoportada e de seccidén triangular. Consta de 10 framos
compostos de tres montantes arriostrados con barras horizontais e inclinadas, para unha altura de
112 m.

- Centro de seccionamiento e control

O centro de seccionamiento e control serd de tipo PFU, constando dunha envolvente de
formigdn, de estrutura  monobloque, en cuxo interior se incorporan todos os componentes
eléctricos, desde a aparamenta de Media Tension, ata os cadros de Baixa Tensidn, incluindo os
transformadores, dispositivos de control e interconexidns entre os diversos elementos. A instalacién
dos PFU é especialmente sinxela xa que as operacions “in situ " poden reducirse ao seu
posicionamento na escavacion, e ao conexionado dos cables de acometida.

- Zona de campamento de obra, maquinaria e provisions

No proxecto de execucion do parque edlico non se contemplaba a execucion dunha superficie
propia destinada & obra, parque de maquinaria e zona de provisibns de materiais a instalar, xa

gue se contempla para este parque utilizar a zona destinada a este fin do Parque Edlico “"Gato”,
situada nunha zona préxima & a sua subestaciéon, formando parte do proxecto dese parque
edlico.

- Evacuacién enerxética do parque edlico

A alternativa para realizar a interconexién do Parque Edlico “Felga” é a subestacion do Parque
Edlico “Gato™ 30/220 kV situada no Concello de Oza-Cesuras, & que se verte a enerxia do parque
edlico e que é obxecto dun proxecto independente. Desde este punto partird unha lina eléctrica
aérea ata a subestacion de Mesdn do Vento 220 kV. A lina eléctrica de evacuaciéon de parque
edlico tamén é obxecto dun proxecto independente.

INFORME:

Polo tanto, & vista da documentacion aportada, procédese a informar os seguintes aspectos que
se detallan a continuacién, sen prexuizo das demais competencias que ten atribuidas este
organismo de conca e sen entrar a valorar outras consideraciéns técnicas, urbanisticas ou
ambientais que non son obxecto deste informe.

Rede Fluvial

O Parque Edélico “Felga” atépase situado dentro das Areas de Desenvolvemento Edlico
denominadas denominadas Pico Felga e Monte do Gato, nos termos municipais de Coirds, Oza-
Cesuras e Arangad, na provincia de A Coruina. O parque edlico atépase dentro do dmbito de
actuacién da Demarcacién Hidrogrdafica Galicia Costa. O sistema de explotacidén no que se situa
o parque edlico é o 12 “RIO MANDEO E RIA DE BETANZOS".

Discorren, proximos ds actuaciéns definidas na documentacion achegada, os seguintes cauces
fluviais codificados por Augas de Galicia: Rio Mandeo (111), os seus tributarios Rio Mendo (111025)
e Rio Vexo (111019), e os seus afluentes.

Podese consultar e contrastar estes extremos na web de Augas de Galicia
http://mapas.xunta.gal/visores/dhgc/.

Compre sinalar que no caso de gue existan cursos fluviais, cunha conca de aportacion inferior a 1
km2, ou calguera elemento susceptible de consideracidn como dominio publico hidrdulico,
seranlles de aplicacién a normativa e lexislacién de augas, tendo plena vixencia as prescricions
establecidas para o dominio publico hidrdulico.

Vista a documentacidén presentada e segundo o visor de Augas de Galicia, consultada a rede
fluvial de detalle actualizada 2019, non se aprecian cauces fluviais codificados por Augas de
Galicia afectados no entorno directo dos aeroxeradores e as sUas plataformas de montaxe, nin
da torre ou do centro de seccionamento. Tampouco, detéctanse afeccidns a cursos fluviais por
parte das gabias de cableado ou de caminos de acceso ao parque.

Destacar en todo caso, que a lexislacién sectorial de augas establece unha zona de servidume e
policia en tédolos leitos publicos e en toda a sua lonxitude, con independencia da clasificacion
do solo e con independencia de que estean ou non grafados nos planos de ordenacion.
Segundo o establecido no artigo 9.4 e 78 do RDPH calquera actuacién precisard autorizacién

administrativa do Organismo de Conca independente doutra que tena que ser outorgada por
outro Organismo da Administracioén.

Nestes casos, segundo o establecido no artigo 9.4 e 78 do RDPH, serd necesario solicitar
autorizaciéon administrativa de Augas de Galicia. A solicitude de autorizacién deberdn unirse,
ademais dunha memoria na que se describan técnica e construtivamente as obras, planos de
planta, secciones tipo, e perfis transversais, onde se reflictan as actuaciéns a realizar e as marxes
dos cauces asi como a zona de servidume e policia. Deberdn igualmente definirse
construtivamente os cruces dos cauces no caso de que se modifiqguen os existentes, ou se
realicen novos cruces. Nese momento procedemental poderase solicitar por parte de Augas de
Galicia canta documentacion se considere necesaria.

Do mesmo xeito, indicar que no caso de que a superficie destinada & zona de provisidons de
materiais se sitUe en zona de policia, deberase solicitar autorizacién administrativa de Augas de
Galicia.

Igualmente, no caso de que se readlicen talas de drbores en zona de servidume, segundo o
establecido no artigo 7 do RDPH se deberd solicitar autorizacidon administrativa a Augas de
Galicia.

Zonas protexidas

Andlizada a documentacién aportada, as actuacions propostas non afectan a ningunha das
zonas protexidas recollidas no Catdlogo de zonas protexidas do PHGC aprobado por R.D. 11/2016
de 8 de Xaneiro. A informacién relativa &s zonas protexidas pddese consultar na pdxina web de
Augas de Gallicia, http://mapas.xunta.gal/visores/dhge/. Cédmpre salientar ao respecto das zonas
protexidas do PHGC, que se atopa o Tramo de Interese de Especies Ameazadas “Rio Mandeo” a
uns 3 quildmetros ao norte das actuacions.

No tocante &s Zonas de Captacidén para Abastecemento Humano recollidas no PHGC, non
consta ningunha a unha distancia inferior ou igual a 500 m ao redor das obras.

O parque edlico situase na drea protexida a nivel internacional Reserva da Biosfera “Marinas
Coruiesas e Terras do Mandeo — Zona de Tampdn”.

En canto as dreas protexidas a nivel europeo, o espazo de proteccidn mais cercano & zona de
actuacién é o ZEC “Betanzos-Mandeo” a uns 2,9 quildmetros ao noroeste da actuacién.

No tocante d&s dreas protexidas a nivel estatal ou autondmico, a mais cercana é o ZEPVN
“Betanzos-Mandeo”, a uns 2,9 quildmetros ao noroeste do parque edlico.

En canto as zonas incluidas no Catdlogo galego de humidais, os humidais mds proximos ds
actuaciéns son: o humidal “Rego da Pasaxe” a uns 3 quildmetros ao sueste das obras, o humidal
“Brafa do Porto Moreiro” a uns 3,35 quildbmetros ao sueste das instalacions do parque edlico, o
humidal “Brafa da Boquela” a uns 3,7 quildbmetros ao sur das actuacidns, o humidal “ A
Queimada” a uns 3,75 quildbmetros ao sueste das obras e o humidal “As Cotorras” a uns 3,9
quilbmetros ao sueste do parque edlico. Hai outros humidais situados a pouco mais de 4
quilbmetros do parque edlico, como os humidais “A Boquela”, “Paranos”, "Brana de Ulloa-2",
“Brancal do Porto Franco”, e "Encoro do Zarzo".

En todo caso, deberase ter en conta a presenza de humidais ou outras zonas humidas no
desenvolvemento da actuacién, adoitando as medidas precisas para a sia preservacion e no
seu caso, contar coas autorizacions correspondentes.

Zonas inundables

Son zonas inundables, segundo o artigo 26 do PHGC, as delimitadas polos niveis tedricos que
acadarian as augas nas enchentes de periodo estatistico de retorno de cincocentos anos,
atendendo a estudos xeomorfoldxicos, hidroldxicos e hidrdulicos, asi como de series de enchentes
histéricas e documentos ou evidencias histéricas destas. Segundo o artigo 14 do RDPH, -tendo en
conta a sua modificacién operada polo Real Decreto 638/2016 (Boletin Oficial do estado do 29
de decembro)-, estes terreos compren labores de retencién ou alivio dos fluxos de auga e carga
sélida transportada durante as ditas enchentes ou de resgardo contra a erosion. Estas zonas
declararanse nos lagos, lagoas, embalses, rios ou regos.

Ademais, codmpre ter en conta que a cudlificacién como zonas inundables non alterard a
cudlificacién xuridica e a titularidade demanial dos terreos.

A zona de fluxo preferente, segundo o definido no artigo 27 do PHGC e no 9 do RDPH, é aquela
zona constituida pola unidn da zona ou zonas onde se concentra preferentemente o fluxo
durante as enchentes, ou via de intenso desaugamento, e da zona onde, para a avenida de 100
anos de periodo de retorno, se poidan producir graves danos sobre as persoas e os bens,
guedando delimitado o seu limite exterior mediante a envolvente de ambas as duas zonas.

As inundacidns producidas polas crecidas non ordinarias considéranse un fendmeno natural
aleatorio de ocorrencia periddica, de intensidade e magnitude non previsible polo que tefien a
consideracion, no caso de producirse, de forza maior (Artigo 41 PHGC).

Para as zonas de fluxo preferente e as zonas inundables deberanse de respectar e recoller
expresamente as prescricidons recollidas do capitulo VIl da Normativa do Plan Hidroldxico Galicia —
Costa (Art. 26 — 41) Proteccién contra as inundaciéns. Deste xeito, segundo o artigo 30 “Contido
dos instrumentos de planificacion de cardcter territorial ou urbanistico” deberanse incorporar &
documentacién do instrumento de planificacidon de cardcter territorial ou urbanistico, naquelas
zonas afectadas por Areas de Risco Potencial Significativo de Inundacién (ARPSIs), a seguinte
documentacién:

- Planos onde se reflicta, sobre a ordenacién proposta, o dominio publico hidrdulico e as
sUas zonas de servidume e policia.

- Planos onde se reflicta, sobre a ordenacion proposta, as zonas inundables.

- Planos onde se reflicta, sobre a ordenacidn proposta, as zonas de fluxo preferente.

Cabe destacar o seguinte:

No artigo 33 do PHGC recdllense as condiciéns nas que a Administracién Hidrdulica de Galicia
poderd outorgar as autorizaciéns nas zonas inundables dentro da zona de policia.

No artigo 34 do PHGC indicanse unha serie de limitaciéns de usos para a zona de fluxo
preferente. Deste xeito, segundo ese artigo, con cardcter xeral non se autorizardn nesta zona
unha serie de actividades (acampadas ou instalaciéns destinadas a este fin; a realizacién de
construciéns destinadas a vivendas; a execucién de instalaciéns industriais ou edificacions nas

gue habitualmente haxa presenza de persoas; a construcidn de cerramentos e valados que non
sexan permeables; a realizacidon de recheos ou amoreamentos de materiais de calquera tipo que
provoquen unha reduciéon significativa da via de intenso desaugamento; execucién de
infraestruturas lineais desenadas de modo tendente ao paralelismo coa canle, coa excepciéon
das de saneamento, abastecemento e outras canalizaciéns subterrdneas que en todo caso,
salvo en zonas puntuais en que non exista solucion viable, deberdn situarse féra da zona de
servidume).

Do mesmo xeito cabe destacar que para obter a autorizacidén de realizacién de calquera
actividade na zona de fluxo preferente deberase achegar o seguinte: xustificacion de que non se
modifica de xeito significativo a zona de fluxo preferente, a zona inundable ou o réxime das
correntes; xustificacién da compatibilidade cos criterios e medidas preventivas que se establezan,
se é o caso, no Plan de Xestidon do Risco de Inundacién e declaracion xurada do solicitante no
que exprese que conece e asume o risco asociado ao desenvolvemento da actividade na zona
de fluxo preferente e as medidas de proteccidn civil aplicables.

Asemade, deberanse ter en conta as prescricions recollidas nos artigos 9 e 14 do RDPH, coas suas
modificacions intfroducidas polo RD 638/2016. Tamén, -tendo en conta a modificacion operada
polo dito Real Decreto 638/2016-, deberase atender ao establecido nos novos artigos que se
incorporan ao RDPH: 9bis, relativo &s Limitaciéns de usos na zona de fluxo preferente no solo rural;
9ter, que regula as condiciéns nas que se poden autorizar as Obras e construcidons na zona de
fluxo preferente en solos en situacidon bdsica de solo urbanizado; 9quater, que establece un
Réxime especial en municipios con mdis de 1/3 da sUa superficie incluida na zona de fluxo
preferente; 14bis, no que se establecen as Limitacidns de usos do solo na zona inundable.

No artigo 9bis.3 recdllese expresamente que toda actuacién na zona de fluxo preferente deberd
contar cunha declaracién responsable, presentada ante a Administraciéon Hidrdulica
competente e integrada, no seu caso, na documentacién do expediente de autorizacion, na
qgue o promotor exprese claramente que conece e asume o risco existente e as medidas de
proteccidn civil aplicables ao caso, comprometéndose a trasladar esa informacién aos posibles
afectados, con independencia das medidas complementarias que estime oportuno aplicar para
a sua protecciéon. A dita declaracién serd independente de calquera autorizacidén ou acto de
intervencién administrativa que tehfa que ser outorgada polos distintos dérganos das
Administracidns publicas, con sometemento, ao menos, ds limitaciéns de usos que se establecen
no artigo 9bis. En particular, estas actuacions deberdn contar con cardcter previo & sua
realizacion, segundo proceda, coa autorizacidn na zona de policia ou co informe da
Administracién Hidrdulica. A declaracion responsable deberd presentarse ante a Administraciéon
Hidrdulica cunha antelacidon minima dun mes antes do inicio da actividade nos casos nos que
non fose incluida nun expediente de autorizacién.

Nos artigos 9ter e 9quater, engddese que, ademais do esixido no artigo 9bis.3, con cardcter
previo ao inicio das obras, o promotor deberd dispoier do certificado do Rexistro da Propiedade
no gue se acredite que existe anotacidén rexistral indicando que a construcién se atopa en zona
de fluxo preferente.

No artigo 14bis.3, establécese que, nas zonas inundables, as administraciéns competentes
fomentardn a adopcidén de medidas de diminucién da vulnerabilidade e autoproteccién.
Ademais, o promotor deberd subscribir unha declaracién responsable na que exprese
claramente que conece e asume o risco existente e as medidas de autoproteccion aplicables ao

caso, comprometéndose a trasladar esta informacidén aos posibles afectados, con
independencia das medidas complementarias que estime oportuno adoitar para a sda
proteccidén. No artigo 14bis. 4, engddese que, con cardcter previo ao inicio das obras, o promotor
deberd disponer do certificado do Rexistro da Propiedade no que se acredite que existe
anotacién rexistral indicando que a construcidn se atopa en zona inundable.

O artigo 11 do Real decreto Lexislativo 1/2001, establece que os organismos de conca dardn
traslado ds Administracidns competentes en materia de ordenacién do territorio e urbanismo dos
datos e estudos disponibles sobre enchentes, co obxecto de que se tehan en conta na
planificacidn do solo, e en particular, nas autorizacidons de usos que se acorden en zonas
inundables.

Na pdxina web de Augas de Galicia, http://mapas.xunta.gal/visores/dhge/ pddese consultar e
descargar as ARPSIs (Areas de Risco Potencial Significativo de Inundacién), as manchas de
inundacion asociadas a distintos periodos de retorno e as zonas de fluxo preferente. O dmbito de
actuacién non estd afectado por ningunha ARPSI fluvial.

Aproveitamentos hidricos

Na documentacion aportada non se fai referencia a afeccidons a captacidéns de auga.
Consultado o Libro de Rexistro de Augas de Gadlicia, e salvo erro ou omisién, non constan
captacions inscritas na contorna do dmbito da actuacién (considerando unha distancia de 500
m ao redor das obras).

No caso de afectar a algunha captaciéon de augas inscrita, como consecuencia das actuacions
propostas no proxecto obxecto de estudio, deberase contemplar a sta reposicién.

O artigo 143 do Regulamento do dominio publico hidrdulico establece que toda modificacion
das caracteristicas dunha concesidn requirird autorizacién administrativa previa do mesmo
érgano outorgante e nos seguintes artigos detdllase a tramitacion das variaciéns de
caracteristicas consideradas como esenciais, como pode ser o cambio de punto de captacion.

Consecuentemente co indicado no pardgrafo anterior, o titular dos traballos deberd elaborar e
facilitar 6s afectados por esas reposicions toda a documentacidén necesaria para a tramitacién
da modificacién da correspondente concesién.

Actuaciéns susceptibles de causar afecciéons ao medio hidrico

No caso dos caminos, a drenaxe lonxitudinal e transversal debe cumprir o establecido no artigo
36 da Normativa do Plan Hidroléxico Galicia Costa:

"Art.36: Obras de paso de infraestruturas de transporte

1. As pontes ou obras de drenaxe transversal dimensionaranse con cardcter xeral para o periodo
de retorno de 500 anos, salvo que a Administracion hidrdulica de Galicia admita outro periodo de
retorno debidamente xustificado no proxecto da nova infraestrutura, atendendo as
peculiaridades da zona, a entidade do leito e das caracteristicas da propia infraestrutura:
trdnsito, importancia...

2. As obras de drenaxe dimensionaranse de modo que non se produza acumulacion dos
escorrementos nunha determinada zona ou que non se engadan a unha valgada dreas
vertentes superiores en mdis dun 10 % & superficie da bacia propia. En todo caso, as obras de
drenaxe transversal dimensionaranse para a enchente de T=500 anos, e debe xustificarse
debidamente ante a Administracion hidrdulica de Galicia o uso dun periodo de retorno menor
ou, no caso da drenaxe lonxitudinal, xustificando o periodo de retorno utilizado, atendendo ds
peculiaridades da zona e ds caracteristicas das infraestruturas (trdnsito, importancia...), asi como
a sua afeccién ao dominio publico hidraulico”.

Deberase solicitar a correspondente autorizacion de obras segundo o establecido nos artigos 9.4,
78 e 126 do RDPH onde se estableceran tddalas condicidns especificas que procedan no
exercicio das funcién de tutela que corresponden a Augas de Galicia, asi como as modificacions
ou prescricidéns a ter en conta para que o proxecto sexa compatible coa preservacidén do medio
hidrico.

No caso no que novos caminos de aceso ou as modificacidns dos existentes se localicen en zona
de policia deberase segundo o establecido no artigo 9.4 e 78 do RDPH solicitar autorizacion
administrativa de Augas de Galicia.

Convén engadir que as obras que no seu dia se desenvolvan, haberdn de cumprir as Condiciéns
particulares deste informe.

Condicions particulares

Para os traballos a realizar, indicados no documento obxecto de informe, que se desenvolvan
dentro do territorio Galicia Costa, en zona de servidume, asi como os movementos de terras
previstas, disporase de barreiras de retencidn de sedimentos e entre estas e os cauces disporase
un pano de xeotextil chantado ao terreo. Revisaranse periodicamente para reponelas no caso
de deterioro.

Prohibese acumular sustancias, calquera que sexa a sua natureza e lugar en que se depositen,
que constitian ou poidan constituir un perigo de contaminacién das augas (superficiais ou
subterrdneas) do Dominio PuUblico Hidrdulico e/ou de degradacién do seu entorno.

Prohibese o vertido directo ou indirecto de augas ou produtos residuais susceptibles de
contaminar as augas continentais ou calquera outro elemento do Dominio Publico Hidrdulico sen
a correspondente autorizacidon de vertido. Deberase obter a preceptiva autorizacion para
calguera novo punto de vertido & canle que puidera producir contaminacién do dominio
publico hidrdulico segundo o art. 245 do RDPH, relativo &s autorizacions de vertidos directos e
indirectos.

Débense adoptar as medidas que garantan a estabilizacion de forma adecuada dos solos
alterados polo transito de maqguinaria evitando a erosidon e posible arrastre de materiais ata 6s
leitos.

Durante a execucion dos traballos non se poderdn utilizar as marxes dos rios e ribeiras como
lugares para o depdsito de materiais, parque de maquinaria, lavados e, en xeral, todas aquelas
actividades que suponan un risco de contaminacion das augas ou alteraciéns do ecosistema
asociado.

Para o caso de execucidén dos alicerces e das gabias haberase de considerar non afectar &
modificacion dos niveles fredticos que puideran alterar captacions existentes ainda que estas non
presentaran aparencia de afectacién.

No caso da execucidn dos caminos de servizo, explanacién de vellos caminos ou calquera obra
de movemento de terras en zona de policia a empresa adxudicataria das obras deberd solicitar
a correspondente autorizacién de obras.

Rematadas as obras, en tédalas aquelas zonas que dalgun xeito sufrisen unha degradacion
(trénsito de maquinaria en zona de policia) procederase & sua rehabilitacién ata conseguir a
reposicidon dos terreos ao estado primitivo.

Os residuos xerados durante a construcidn terdn que ser trasladados a vertedoiro de residuos de
construcién autorizado e presentarase certificado deste traslado 6 remate das obras.

Do mesmo xeito haberase de solicitar autorizacién para a extraccidén de prestamos en zona de
policia de leitos.

Conclusion

En consecuencia, e de acordo co exposto, inférmase favorablemente co documento “Estudio de
Impacto Ambiental do Parque Edlico “Felga”, nos termos municipais de Coirés, Oza-Cesuras e
Aranga (A Coruna)” de febreiro de 2020, sempre que se tenan en conta os paragrafos
precedentes.

Durante os procesos de execucién dos traballos de desenvolvemento e implantacién da
actuacién proposta, de cara a non afeccidn ao dominio publico hidrdulico, deberdn
contemplarse as directrices sinaladas no presente informe asi como as indicadas no documento
someftido ainforme.

Compre indicar que o informe emitese estritamente desde o punto de vista das competencias
deste organismo de conca, sen entrar a valorar outras consideraciéns técnicas, urbanisticas ou
ambientais que non son obxecto do mesmo e sen prexuizo dos condicionantes que se poidan
establecer nas preceptivas autorizacions de Augas de Galicia que se tframiten segundo o
establecido nos artigos 9.4, 78 e 126 do RDPH.

Santiago de Compostela
-A xefa de Area de Autorizaciéns e Concesiéns- Maria C. Beneyto Gonzdlez-Baylin (Sinatura

dixital)

-O subdirector xeral de Xestién do Dominio Publico Hidrdulico- Roberto Arias Sédnchez (Sinatura
dixital)

